
ՈՐՈՇՈՒՄ
“__”______________ 2010 թվականի N___Ն
ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՍԵՊՏԵՄԲԵՐԻ 23-Ի N1085-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 “Բաժնետիրական ընկերությունների մասին” Հայաստանի Հանրապետության օրենքին, “Պետական գույքի մասնավորեցման /սեփականաշնորհման/ մասին” Հայաստանի Հանրապետության օրենքի 14-րդ և 16-րդ հոդվածներին և “Իրավական ակտերի մասին” Հայաստանի Հանրապետության օրենքի 70-րդ հոդվածին համապատասխան` Հայաստանի Հանրապետության կառավարությունը ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանն իր տնօրինության “Քաղաքաշինության գիտահետազոտական և նախագծային ինստիտուտ” բաց բաժնետիրական ընկերության (այսուհետ` ընկերություն) /գտնվելու վայրը` քաղ. Երևան,  Դ.Անհաղթի փող., թիվ 23/ բաժնետոմսերը մասնավորեցնել դասական աճուրդով:
2.   Սահմանել. 

1) ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2010 թվականի նոյեմբերի 5-ին գնահատված արժեքը` 5575 հազ. դրամ,

2) աճուրդով մասնավորեցման ենթակա բաժնետոմսերի մեկնարկային գինը` 5575 հազ. դրամ:

3.  Ընկերության պարտավորությունները 2010 թվականի հոկտեմբերի 1-ի դրությամբ կազմել են 1450 հազ. դրամ, այդ թվում` 

1) կարճաժամկետ կրեդիտորական պարտք բյուջեին` 222 հազ. դրամ.

2) կարճաժամկետ կրեդիտորական պարտք պարտադիր սոց. ապահովության գծով` 165 հազ. դրամ.

3) պարտավորություններ անձնակազմին աշխատանքի վարձատրության գծով` 692 հազ. դրամ.

4) այլ ընթացիկ պարտավորություններ` 371 հազ. դրամ:

4. Ընկերության բաժնետոմսերն /այսուհետ` գույք/ դասական աճուրդով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանատվություն չի կրում:

5. Ընկերությունը 2000-2009 թվականի տնտեսական գործունեության արդյունքում վճարման ենթակա շահութաբաժինների պարտավորություններ չունի:

6. Հայաստանի Հանրապետության կառավարությանն առընթեր պետական գույքի կառավարման վարչության պետին` 
1) աճուրդի անցկացման օրվանից առնվազն մեկ ամիս առաջ մամուլում կամ զանգվածային լրատվության այլ միջոցներով հրապարակել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարների, մասնակիցներին ներկայացվող պահանջների մասին,

2) աճուրդը կազմակերպել և անցկացնել սույն որոշումն ուժի մեջ մտնելուց հետո երկամսյա ժամկետում,

3) աճուրդի հաղթողի (այսուհետ` գնորդ) կողմից առաջարկված գնի, ինչպես նաև բաժնետոմսերի արժեքի որոշման համար նախատեսված 210000 դրամի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել մասնավորեցման պայմանագիր`  դրանում   նախատեսելով, որ գնորդը  պարտավորվում է   իր  միջոցների հաշվին վճարել գույքային իրավունքների պետական գրանցման հետ կապված  օրենքով սահմանված գումարներն ու տուրքերը:
7. Աճուրդի մասնակցության նախավճարը սահմանվում է աճուրդով օտարման ենթակա գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

8. Գնորդը գույքի վաճառքի գինը պետք է վճարի աճուրդի արձանագրությունը ստորագրելու օրվանից տասնօրյա ժամկետում, Հայաստանի Հանրապետության արժույթով` բաժնետոմսերի վաճառքի գնի 70 տոկոսն ուղղելով Հայաստանի Հանրապետության պետական բյուջե, իսկ 30 տոկոսը` Երևանի քաղաքապետարանի այդ նպատակով բացված հատուկ հաշվին: 
9. Հայաստանի Հանրապետության կառավարության 2009 թվականի սեպտեմբերի 23-ի “Պետական գույքի մասնավորեցումը ֆոնդային բորսայի միջոցով իրականացնելու թույլտվություն տալու և Հայաստանի Հանրապետության կառավարության 2009 թվականի փետրվարի 12-ի N 137-Ն որոշման մեջ փոփոխություն կատարելու մասին” N1085-Ն որոշման մեջ կատարել հետևյալ փոփոխությունները. 

1)  որոշման 1-ին կետից հանել “Կապուտակ” բառերը. 

2)  ուժը կորցրած ճանաչել որոշման 3-րդ,  4-րդ և 5-րդ կետերը:


      10. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:
Տ Ե Ղ Ե Կ Ա Ն Ք
“Հայաստանի Հանրապետության կառավարության 2009 թվականի սեպտեմբերի 23-ի  N1085-Ն որոշման մեջ փոփոխություններ կատարելու մասին” ՀՀ  կառավարության որոշման նախագծի ընդունման անհրաժեշտության վերաբերյալ
“Հայաստանի Հանրապետության կառավարության 2009 թվականի սեպտեմբերի 23-ի  N1085-Ն որոշմամբ թույլատրվել է ֆոնդային բորսայի միջոցով մասնավորեցնել թվով 6 փակ բաժնետիրական ընկերությունների (“Ընդերքաբան”, “Երևանի ջրամատակարարման ուղեմաս”, “Քաղաքաշինության գիտահետազոտական և նախագծային ինստիտուտ”, “Ատոմսերվիս”, “Կապուտակ” և “Նարեկ” հանգստյան տուն”) պետական սեփականություն հանդիսացող բաժնետոմսերը:  

Վերոնշյալ 6 ընկերությունների բաժնետոմսերը հանձնվել են ՀՀ ԿԱ պետական գույքի կառավարման վարչության տնօրինությանը և իրականացվել են որոշմամբ նախատեսված` նշված ՓԲԸ-ները բաց բաժնետիրական ընկերությունների վերակազմակերպման աշխատանքները, բացառությամբ “Կապուտակ” ՓԲԸ-ի: 

Ի կատարումն ՀՀ կառավարության մշտապես գործող ֆինանսատնտեսական նախարարական կոմիտեի 18.03.2010թ. նիստի 23.8/33096-10 արձանագրության 12-րդ կետի 1-ին ենթակետի` “Քաղաքաշինության գիտահետազոտական և նախագծային ինստիտուտ” ԲԲԸ-ի բաժնետոմսերը ֆոնդային բորսայի միջոցով մասնավորեցնելու վերաբերյալ ՀՀ կառավարության որոշման նախագիծը քննարկվել է ՀՀ կենտրոնական բանկի ներկայացուցիչների հետ: Համաձայն ՀՀ կենտրոնական բանկի 10.04.2010թ. թիվ 15.1-07/0291 գրության ընկերությունը ներառվել է Հայաստանի Հանրապետության կառավարության 2009 թվականի սեպտեմբերի 23-ի N1085-Ն որոշմամբ ֆոնդային բորսայի միջոցով մասնավորեցման ենթակա ընկերությունների ցուցակում: Քանի որ կենտրոնական բանկի կողմից համապատասխան առաջարկության ներկայացման ժամանակահատվածում ընկերությունը ունեցել է բավականաչափ ակտիվներ և ֆինանսական արդյունք ձևավորելու ներուժ, սակայն դրանից հետո տեղի է ունեցել ընկերության ֆինանսական ցուցանիշների կտրուկ նվազում (ակտիվները նվազել են ավելի քան 6 անգամ), և ներկայումս ընկերությունն աշխատում է վնասով և ընկերության մասնավորեցումը ֆոնդային բորսայի միջոցով նպատակահարմար չէ: Վերջինիս կարծիքով` ներկա վիճակում այդ ընկերությունն այլևս հետաքրքրություն չի առաջացնի ներդրողների մոտ և կատարվող ծախսերը կլինեն ավելորդ:
“Ատոմսերվիս” ԲԲԸ-ի գույքը ներկայացվել է գնահատման և գնահատվել է 2009թ. դեկտեմբերի 3-ի դրությամբ: Գնահատված մեծությունը ստացվել է բացասական (ընկերության գնահատված ակտիվների մեծությունը (54793 հազ. դրամ) փոքր է գնահատված պարտավորություններից (137076 հազ. դրամ): 
“Քաղաքաշինության գիտահետազոտական և նախագծային ինստիտուտ” ԲԲԸ-ի բաժնետոմսերի մասնավորեցման վերաբերյալ ֆոնդային բորսայով մասնավորեցնելու մասին ՀՀ կառավարության որոշման նախագծով սահմանված դրույթները ենթակա են պարտադիր կատարման բորսայով մասնավորեցման ներկայացվող մյուս բոլոր ընկերությունների մասնավորեցման ժամանակ: Հաշվի առնելով վերը նշված տեղեկատվությունը, նշված դրույթները չեն կարող կիրառվել “Ատոմսերվիս” ԲԲԸ-ի բաժնետոմսերի մասնավորեցման դեպքում: Հետևաբար, “Ատոմսերվիս” ԲԲԸ-ի բորսայով մասնավորեցման մասին ՀՀ կառավարության որոշման նախագիծը ՀՀ կառավարության քննարկմանը դեռևս չի ներկայացվել:
“Երևանի ջրամատակարարման ուղեմաս” ՓԲԸ-ի բաժնետոմսերը ֆոնդային բորսայով մասնավորեցման մասին ՀՀ կառավարության որոշման նախագծի վերաբերյալ ՀՀ կենտրոնական բանկի նախագահը 14.07.2010թ. թիվ Ե7-2634 գրությամբ հայտնել է, որ ընկերության միայն առաջին եռամսյակի ֆինանսական հաշվետվությունները բավարար չեն ֆոնդային բորսայի միջոցով մասնավորեցման նպատակահարմարության վերաբերյալ կարծիք ներկայացնելու համար` անհրաժեշտ է ներկայացնել առավել ընդգրկուն տեղեկատվություն, ինչը հնարավորություն կտա գնահատելու ընկերության ներդրումային գրավչության աստիճանը: 
Հաշվի առնելով վերոգրյալը, ինչպես նաև այն, որ նշված ընկերությունների գրավչության բացակայության պատճառով դրանց մասնավորեցումը ֆոնդային բորսայի միջոցով հնարավոր չէ իրականացնել, ՀՀ վարչապետի մոտ 2010թ. հոկտեմբերի 15-ին կայացած խորհրդակցության N23.11/(50385)-10 արձանագրության 1-ին կետի 2-րդ ենթակետի “ա” մասով առաջարկվել է դրանք մասնավորեցնել սահմանված կարգին համապատասխան:

Առաջարկվում է Հայաստանի Հանրապետության կառավարության 2009 թվականի սեպտեմբերի 23-ի  N1085-Ն որոշման մեջ կատարել հետևյալ փոփոխությունները. 

Հայաստանի Հանրապետության կառավարության 2009 թվականի սեպտեմբերի 23-ի “Պետական գույքի մասնավորեցումը ֆոնդային բորսայի միջոցով իրականացնելու թույլտվություն տալու և Հայաստանի Հանրապետության կառավարության 2009 թվականի փետրվարի 12-ի N 137-Ն որոշման մեջ փոփոխություն կատարելու մասին”  N1085-Ն որոշման մեջ կատարել հետևյալ փոփոխությունները. 

1) որոշման 1-ին կետից հանել “Կապուտակ” բառերը, 

2) ուժը կորցրած ճանաչել որոշման 3-րդ, 4-րդ և 5-րդ կետերը:

Տ Ե Ղ Ե Կ Ա Ն Ք
“ Քաղաքաշինության գիտահետազոտական և նախագծային ինստիտուտ” ԲԲԸ-ի բաժնետոմսեր
ՀՀ կառավարությանն առընթեր պետական գույքի կառավարման վարչություն

Հասցեն` ք. Երևան, Դ.Անհաղթի 23
Ծրագիր` մասնավորեցում, ծածկագիր`  90022
Գործունեությունը` քաղաքաշինական ծրագրային փաստաթղթերի, բնակավայրերի և տարածքների ինժեներային սարքավորումների ուրվագծերի մշակում, շինարարական նախագծում և կոնստրուկտավորում և այլն: 
Ընկերության բաժնետոմսերը ներկայացվում են մասնավորեցման (100% պետական) առաջին անգամ: 

Ընկերությունն անշարժ գույք չունի:

Ընկերության բաժնետոմսերի` Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2010 թվականի նոյեմբերի 5-ի գնահատված արժեքը` 5575 հազ. դրամ:

 Առաջարկվում է ընկերության բաժնետոմսերը ներկայացնել մասնավորեցման դասական աճուրդով:

Աճուրդով մասնավորեցման ենթակա բաժնետոմսերի մեկնարկային գինը 5575 հազ. դրամ:

Ընկերության պարտավորությունները 2010 թվականի հոկտեմբերի 1-ի դրությամբ կազմել են 1450 հազ. դրամ, այդ թվում` 

1) կարճաժամկետ կրեդիտորական պարտք բյուջեին` 222 հազ. դրամ.

2) կարճաժամկետ կրեդիտորական պարտք պարտադիր սոց. ապահովության գծով` 165 հազ. դրամ.

3) պարտավորություններ անձնակազմին աշխատանքի վարձատրության գծով` 692 հազ. դրամ.

4) այլ ընթացիկ պարտավորություններ` 371 հազ. դրամ:

Ընկերության բաժնետոմսերն /այսուհետ`գույք/ դասական աճուրդով մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանատվություն չի կրում:

Ընկերությունը ունի` մեքենաներ և սարքավորումներ, ընդամենը` 18 անուն, 

արտադրական գույք, տնտեսական գույք, գործիքներ և այլ հիմնական միջոցներ, ընդամենը` 50 անուն, 

տրանսպորտային միջոց` 4 հատ:
    Ընկերությունն ունի` 11 աշխատող:

Տ Ե Ղ Ե Կ Ա Ն Ք 
“Պետական գույքը մասնավորեցնելու և Հայաստանի Հանրապետության կառավարության 2009 թվականի սեպտեմբերի 23-ի  N1085-Ն որոշման մեջ փոփոխություններ կատարելու մասին”Հայաստանի Հանրապետոթյան կառավարության որոշման նախագծի վերաբերյալ պետական կառավարչական մարմիններից ստացված առարկությունների և առաջարկությունների  ամփոփման վերաբերյալ
	Առարկության, առաջարկության հեղինակը 
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը

	ՀՀ ֆինանսների նախարարության

գրություն
	03.12.2010թ. N1/9.6/9709-10
	“Պետական գույքը մասնավորեցնելու և Հայաստանի Հանրապետության կառավարության 2009 թվականի սեպտեմբերի 23-ի  N1085-Ն որոշման մեջ փոփոխություններ կատարելու մասին” ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	

	ՀՀ արդարադատության նախարարության գրություն
	14.01.2011թ. 
N01/96-11
	“Պետական գույքը մասնավորեցնելու և Հայաստանի Հանրապետության կառավարության 2009 թվականի սեպտեմբերի 23-ի  N1085-Ն որոշման մեջ փոփոխություններ կատարելու մասին” ՀՀ կառավարության որոշման նախագծի վերաբերյալ առաջարկվել է  նախագծի 9-րդ կետում  “փոփոխություններ” բառը փոխարինել “փոփոխություն” բառով: 
	Կատարվել է համապատասխան լրամշակում


7Par-Qaxaqashin

